
мүмкіндік береді. Мақалада РМЦ қызметінің мысалы ретінде өлшеу құралдарына арналған
тексеру қызметін тексерудің нәтижелері келтірілген.

RESUME
The main condition for the success of the organization is a guaranteed high level of quality of

the services provided. Identification and regulation of the factors shaping the quality of the services
provided, allows to increase the satisfaction of consumers, and, consequently, the competitiveness of
the organization as a whole. The article presents the results of a comprehensive analysis of the
verification service for measuring instruments using the example of RMC activities.

Аннотация
Мақалада Батыс Казақстан мұнайгаз кен орындарының қабат суларындағы йод туралы

мәліметтер келтірілген. Қарашағанақ мұнайгазконденсат кен орнының жер асты суларының
гидрохимиялық қарамына талдау жүргізілген.

Түйін сөздер: Каспий маңы ойпаты, мұнайгаз кен орындары, жер асты сулары, йод,
гидрохимиялық құрамы.

Өндірістің дамыған дәуірінде жер асты сулары, елді мекендерді және ауыл
шаруашылығын ауыз сумен қамтуымен қатар, көптеген шикізаттың қоймасы болып келеді.
Заманға сәйкес жаңа технологияларды қолдана отырып, өндіріске қажетті жер бетінде сирек
кездесетін химиялық элементтерді өндірістік жер асты суларынан өндірудін тиімділігін
көптеген елдер дәлелдеп отыр [1-4].

Ақпараттық материалдарға сүйенсек, көптеген шет елдерде литийдің, рубидийдің,
цезийдің, калийдің, йодтің, бромның 30 дан 55 пайызға дейін көлемі минералды су шикізатын
өндеу арқылы табылады екен. Біз, зерттеу барысында, адамның денсаулығына аса қажетті және
өндірісте де ерекше пайдалынылатын йод мәселесін тағыда көтеріп, Батыс Қазақстан
аймағында орналасқан кен орындарынан йодты ажырату мүмкіншілігін талдағымыз келді.

Каспий маңы ойпатының солтүстік және шығыс бөліктерінің мұнайгаз және
мұнайгазконденсат кен орындарының жер асты өндірістік сулары (ілеспе, қабаттағы)
құрамында бірқатар құнды химиялық компоненттердің болуы оны маңызды гидроминералды
шикізатқа айналдырады. Олардың құрамындағы ерекше компоненттердің – бром, йод, бор,
литий, стронций, мөлшері өндірісте қалыптасқан деңгейінен аса жоғары көлемде. Заманауи
дүниежүзілік және ішкі нарық жағдаяты мен тұтыну тапшылығын негізге алсақ, йод пен бромға
ең бірінші назар аудару қажеттілігін түсінеміз.

Йод, өнеркәсіпте, талдамалы химияда, органикалық синтезде және т.б. кеңінен
қолданылуымен қатар, маңызды емдік дәрі-дәрмек болып табылады. ДДСҰ тануынша, қазіргі
уақытта аурудың 90% халыққа йод тапшылығымен байланысты және әлемдегі 129 ел йод
тапшылығыннан азап шегіп отыр.

Ұзақ кезеңдегі йодтың әлемдік өндірісі жылына 15 мың тоннамен бағаланады. Негізгі
өндіруші елдер болып Жапония, Чили және АҚШ табылады (барлығы жылына 13 мың т.
шамасында). Әлемдегі тек қана тоғыз жетекші елдер қажеттілігінің көлемі 19290 т. (2000 ж.)
алсақ, олардағы йод тапшылығы 9541 т. құрайды.

Йодтың жоғары тапшылығы Қытайда (4000 т.), АҚШ-та (2590 т.), Ресейде (1280 т.)
және ТМД елдерінде жылына (РФ –сыз) – 950 т. қалыптасып отыр [5].

Бүгінгі таңда барлық ресми институттардың тануынша, Қазақстан – бұл өте өткір
йодтапшылығының аймағы болып табылады, мұнда халықтың 2/3 астамы эндемиялық йод
тапшылығынан азап шегіп отыр. Республикада «Йод тапшылығы ауруларының алдын алу
туралы» заң және йодпен байыту шаралары қабылданды. Алайда проблемалар азаймақ түгіл,
қауіпті жылдамдықпен ұлғайып отыр.

Сонымен, ерекше галогенді элемент – йод, денсаулық сақтау және өндірістің түрлі
салаларында қолданысқа кенінен ие, стратегиялық өнімнің санатына жатады.

Йод пен бромды алудың дәстүрлі көзі болып теңіз суы, сондай-ақ әдетте тұз және мұнай
кендерімен байланысты, көл және жер асты тұздықтары табылады [6].

Осы элементтердің теңіз суындағы мөлшері тиісінше, 0,005 және 0,065% құрайды, ал
мұнай кендерінің жер асты суларында 0,1% дейін жетуі және одан да жоғары болуы мүмкін.
Йодты селитра шөгінділерінен (құрамы 1% дейін) алатын бірден бір ел йодты әлемдік
экспорттаушы (Жапония сияқты) Чили болып табылады.

Йод бойынша жоғары тапшылықтың қалыптасып отырған жағдайы көптеген
мемлекеттерді оны жоюдың жолдарын іздеуге мәжбүр етеді. Кеңестік дәуірден кейінгі
кеңістікте йод Ресейде (Перьм қ., Коми Республикасы, Краснодар өлкесінің Троицк с.),
Әзірбайжанда және Түркменияда өндіріледі. 2005 жылы жылына 200 т. өндіретін Астрахань
йодтық тәжірибелік-өнеркәсіптік зауыт құрылысындағы инвестиция жобасының дайындалуы
аяқталды. «r» топтамасының йодын алу үшін шикізат ретінде Астрахань ГКМ-нің иодид
концентрациясы 25,4 мг/л жер асты суы пайдаланылады. Батыс Сібір мұнайлы-газды
провинциясының (Тюмень облысы) оңтүстігінде ірі йод-бром зауытының жобалауы басталды.

Каспий маңы провинциясының өнеркәсіптік және поликомпоненттер суларының
шегінде үш ірі атырабы орналасқан: Солтүстік-Каспиймаңы, Жаңажол-Кенқияқ және Оңтүстік
Ембі [7].

Бірінші атырап Қарашығанақ-Қобыланды мұнайлы-газды аймағын қамтиды. Бұл
атырапта Батыс Теплов, Теплов, Цыганов, Ульяновск, Гремячинск, Чинарев, Қарашығанақ
және өзге де аудандар анықталып зерттелген. Мұнда көптеген мұнай барлау ұңғымаларын
бұрғылау барысында төменгіперм және тас көмір карбонат коллекторларына орайластырылған
жоғары байытылған поликомпонентті тұздықтардың қабаттары мен линзалары ашылып,
сынамаланған (Кесте 1 ).

Солтүстік Каспий маңы атырабының сулы кешендері жоғары арынды, ал кейбір
жағдайда өздігінен ағады. Суарынды жүйесінің ашылу тереңдігі  2160 – 5200 м, ұңғымалардағы
сулардың статикалық деңгейлері 54-150 м тереңдікте қалыптасқан, жоғары қабат қысымы
(24,0-60,5 МПа) мен температураға қарамастан (58-860С), ұңғымалардың шығымы тәулігіне 0,8-
49 м3 құрайды. Бұл сулы кешендердің сүзілгіштік қасиеттерінің төмендігін білдіреді, бұл
жағдайға кен орнына геологиялық-экономикалық бағалау жасау кезінде назар аудару қажет.
Төменгіперм және таскөмір шөгінділерінің қабаттық сулары бүкіл жерде 198 – 408 г/л
минералдануымен хлоркальций түрінде келеді.

Жаңажол-Кеңқияқ маңы атырабының өндірістік поликомпонентті суларында,  тұзды
суайдауыш кешендерде – төменгі пермь, жоғары-, және төменгі-орташа таскөмір бірқатар
алаңдарда  (Жаңажол, Кеңқияқ, Урихтау, Бозоба, Аққұдық) сирек ұшырасатын сілтілі металдар
мен галогендер тобының элементтерінің өнеркәсіптік концентрациясымен хлоркальций сулары
ашылып, сынамаланды.

Кесте 1 – Каспий маңы ойпатының солтүстік және шығыс бөліктерінің мұнайгаз кен
орындарындағы йод компонентінің мөлшері (Р.М. Курмангалиевтің материалдары бойынша)

Құрылымы Сусыйымдылық жыныстардың геологиялық индексі Йод, мг/л
Солтүстік-Каспий облысы

Батыс Теплов Р1а 42 дейін
Гремячинск Р1а 21 дейін
Чинарев С1+2 12-26
Қарашығанақ С1+2 18-46
Ульяновск Р1а 10-18

Жаңажол-Кеңқияқ облысы

Кеңқияқ Р1а
С1+2

12-70
24-32

Жаңажол С2+3
С1+2

12-34
10-36

Синельников С2+3
С1+2

13-90
24-136

Оңтүстік Мортук С2 266 дейін
Аққұдық С1+2 60-167
Аққұм С1+2 42-140
Бақтығарын С1+2 65

Оңтүстік Ембі облысы
Нсан J1 20-135
Тасым J1+2 10-100

Төменгі пермь терригендік шөгінділердің қабаттық сулары Кеңқияқ, Қаратөбе,
Солтүстік Кіндіксай және т.б. құрылымдарда ашылып сыналды.

Кешеннің жиынтық тиімділік қуаты – 17-130 м, суға қаныққан тау жыныстарының
кеуектілігі 2,6-19 %, өткізгіштігі 120-375 мД құрайды. Кешен сулары жоғары арынды, өз
бетімен ағудағы шығымы 0,28-108 м3/тәул, минералдануы 83-331 г/л.

Ортаңғы-жоғары таскөмір карбонатты кешені Жаңажол, Синельников, Алимбетмола,
Урихтау, Тохутколь, Жантай және т.б. құрылымдарда зерттелген. Ұңғымалардың шығымы,
ортадинамикалық деңгейдің 512-709 м төмендеуінде, тәулігіне 2,18-29 м3 құрайды. Статикалық
деңгейлер 9-138 м тереңдікте қалыптасқан. Кешеннің сулары 50-160 г/л минералдануымен тек
қана хлоркальций типті болып келеді. Төменгі-ортаңғы таскөмір карбонатты кешен 1857-5001
м тереңдікте орналасады. Жаңажол-Синельников мұнайлыгазды аймақ шегіндегі
ұңғымалардың дебиті 763-1400 м тереңдікте 1,2-6 м3/тәул құрайды. Статикалық деңгей 30-120
м тереңдікте белгіленеді. Кеңқияқ, Бақтығарин, Аққұм, Аққұдық және өзге де құрылымдарда
кешен сулары жоғары қысымды және 0,3-6,0 м3/тәул дебитімен өз бетімен ағады. Сулар бүкіл
жерде 50-150 г/л минералдануымен хлоркальций түрінде келеді.

Каспий маңы ойпатының оңтүстік-шығысындағы Шолкара, Уртатау-Сарыбұлак, Елемес
және т.б. бірқатар құрылымдарда жоғарғы юрадан таскөмірге дейінгі сулы кешендерді
қамтитын поликомпонентті өнердірістік сулар атырабы белгіленген. Әсіресе Елемес-Тасым
ауданы қызығушылық туғызуда.

Мұнда алғаш рет тұзүсті кешенінде йодтың, бромның, литийдің және өзге де
компоненттердің аномальды концентрациясы анықталған.

Сонымен, Каспий маңы провинциясында, әр түрлі мұнайлы-газды құрылымдарға
жалғасатын және юрадан таскөмірге дейінгіні қоса сулы кешендердің кең диапазонын
қамтитын, өнердірістік поликомпонентті тұздықтардың бірқатар атырабы анықталған [8].

Батыс Қазақстан облысы бойынша ең алдымен Қарашығанақ газконденсат кен орны
қызықтырады. Кен орнында пайдаланатын ұңғымалардағы су мұнаймен бірге санаулы
ұңғымаларда өндіріледі.

Пайдаланылатын ұңғымалардағы су көзі болып көп жағдайда тульск шөгінділерінің
үстінде орналасқан сулы деңгейжиек табылады. Бұл сулы деңгейжиектің болуы жергілікті
қабатты шөгінділерге және тульск сазды шөгінділердің (С9) құрылымдық тереңдігіне
байланысты. Тульск деңгейжиегінің орналасу тереңдігі мұнайлы интервалдан төмен болуы
судың пайда болуында маңызды фактор болып табылады. Тульск деңгейжиегі СМЖ-ан жоғары
орналасатын ұңғымаларда судың пайда болу мүмкіндігі төмен, өйткені сулы деңгейжиек
мұнайлыдан өткізбейтін саз қабатымен оқшауланған. Тік және тікке жуық құрылымдар
(жарықтар, жарылыстар және т.б.) пайдаланылатын ұңғымаларда су шығарудың тетігі болып
табылады. Суландырған пайдаланылатын ұңғымалардың негізгі үлесі кен орнының солтүстік
шеттегі бөлігінде және батыс бөлігінде орналасқан, ондағы тульск сазды деңгейжиек барлық
Қарашығанақ кен орны үшін – 5165 м тереңдікте абсолютты белгісімен шартты түрде
қабылданған СМЖ астына кетеді, бұл батыс жақта бұрғыланған бірнеше ұңғымалармен
дәлелденеді.

Сонымен қатар, СМЖ-ан жоғары орналасқан жергілікті сулы линзалардың су көзімен
суландырған пайдалану ұңғымалары да бар. Тығыз карбонат шөгінділері су тоқтайтын
нығыздану жасауы мүмкін. Бұл механизм проградация жүйесіне жақсы үйлеседі, онда бірнеше
клиноформа өткізбейтін болып келеді және өздері шектейтін геологиялық денелерде суды
ұстап тұрады. Бұндай суландыру механизмінің үлгісі ретінде бірнеше ұңғымалары бар екенін
атауға болады. Бұл ұңғымалардағы жергілікті сулы линзалары формацияның ауытқыған төмен
кедергісімен ұсынылған (кеуектіліктің 15% ~15 Ωм 913 ұңғымасында), бұл үшінші нысанның
қабаттағы суымен салыстырғанда судың жоғары минералдануының салдары болып табылады.

Төменгі таскөмірлі және жоғарғыдевон кешендерінің тұз асты гидрогеологиялық
қабаттың сулары тығыздығы жағынан да, ортақ минералдануы жағынан да, сонымен қатар
тұздық құрамы жағынан да өзара жақын болып келеді. Осыған орай, бұл жұмыста олар
бірыңғай сулы кешен ретінде қарастырылады.

Бұл сулар хлоркальций тұздықтарымен берілген, олардың тығыздығы 1,07 г/см3-ден
1,12 г/см3 дейін, тұздануы 97,27-ден 212,9 г/л дейін болып келеді. Басымдық ион болып хлор
мен натрий табылады. Хлор концентрациясы 62,5-ден 126,6 г/л дейін шегінде өзгереді, натрий
24,8-ден 69,5 г/л дейін өзгереді. Сульфаттар құрамы едәуір төмен және 0,1-ден 2,9 г/л дейін
өзгереді.

Гидрокарбонат-ион сынамаларда 1,87 г/л құрайды. Кальций мен магний құрамы
тиісінше 14,0 және 2,2 г/л құрайды. Жалпы минералдану ораша есеппен 140,1 г/дм3, тығыздық
1,07-ден 1,12 г/см3 дейін, судың кермектігі орташа есеппен 494,7 мг-экв/дм3 тең.

rNa/rCl қатысты өзгеру коэффициенті 1,02-ден 0,64 дейін. Жалпы кермектік 337-ден 845
мг-экв/л.дейін құбылады. Сулар азқышқылды – рН 5,70-6,83.

Микрокомпоненттер толық құрамда, бірақ аз концентрацияда берілген. Көптеген
жағдайда бромның құрамы 0,05 мг/л аспайды және тек санаулы ұңғымада 244 мг/л жетеді.
Фтор құрамы осындай жағдайға ие және ұсынылған талдауларда көп жағдайда 0,10 мг/л
құрайды. Темірдің ең көп концентрациясы 3,64 мг/л, йодтың концентрациясы аз мөлшерді
анықталған. Негізгі компоненттер (мыс, никель, марганец, цинк, кобальт және қорғасын)
азғантай мөлшерде қатысады.

Сонымен, ажыратқыдан алынған жер асты суларының ионды-тұздық құрамы,
минералдануы, тығыздығы, кермектігі және өзге де сипаттамалары кен орнын барлау кезінде
терең жағдайда іріктелген төменгі карбон мен жоғарғы девонның қабаттағы суларына өздерінің
сапалары бойынша жақын екені туралы қорытынды жасауға болады.

Талдауға солтүстік жарық артына орналасып, төменгі карбонды ашатын 5 ұңғыма
алынды. Бұл ұңғымалар суларының минералдануы 130,4-ден 149,3 г/дм3 дейін өзгереді, судың
кермектігі 410-487 мг-экв/дм3, орта рН – 5,9-6,3 деңгейінде, тығыздық орташа есеппен 1,1 г/см3

тең, сулар хлоркальций типті, басымдық иондар болып хлор мен кальций табылады. Сонымен,
солтүстік жарықта орналасқан ұңғымалардағы таскөмірлі шөгінділердің қабаттағы сулары
жарыққа дейін біржастағы шөгінділерде ашылғандарға тән екені туралы қорытынды жасауға
болады.

Қазіргі кезде пайдаланылатын ұңғымалар бойынша қоса өндірілетін судың құрамын
анықтау бойынша жүргізілген зерттеулер барысында өндірілетін өнімнің суландыру мәндері
жоғары болғанын байқауға болады, тиісінше 11,12 % дан 17,04 % дейін болды. Химиялық
талдау бұл суды құрамы жағынан қабаттағыға жақын деп сипаттайды. Өнімнің сулануы үшінші
нысан ұңғымасында анықталды және де ол өндірілетін ұңғыманың оқпаны СМЖ-ға тікелей
жақын орналасқан төсеме сулы деңгейжиектермен байланысты болып келеді. Судың келуі
СМЖ көтерілген кездегідей тұтас аймақпен емес, талғамалы түрде жүреді. Мүмкін, су
ұңғымаға көлденең оқпанның жекелеген учаскелерінде түсетін шығар, бұл коллектордың әр
текті болуымен және өнімді шөгінділердегі кеуектілік аймақтарының, қуыстың және іріктеу
аймағындағы қысымның төмендеуі кезіндегі өзге де суды бұзу жолдарының болуымен
түсіндіріледі.

Суландырылған ұңғымалар кен орнының батыс және солтүстік жақтарында
орналасқанын атап өткен жөн, яғни, тульск экрандаушы қабат СМЖ-дан төмен тұрған жерде.

Сонымен, тульск деңгейжиегі арқылы сулы қабаттан оқшауланушылықтың болмауы
және саңылаулардың және коллектор тау жыныстарының жоғары өткізгіштігінің болуы
ұңғымалардың суландырылуының басты себебі болып отыр.

Қарашығанақ кен орнының жер асты суларын гидроминералды шикізат ретінде
пайдалану мүмкіндігі өте шектеулі деуге болады.

Зерттелген тұз асты сулы деңгейжиектердің азғантай сумолдылығы оларды өнеркәсіпте
де, шаруашылық мақсатта да пайдалануға жарамсыз қылады.

Тұз үсті қабатының суларының практикалық маңызы жоғары. Маастрих сулы
деңгейжиек базасында, әдетте, 0,3-0,9 г/л, минералдануымен тұщы сулармен Ақсай қаласы
сумен қамтылады.

Орта-жоғары төрттік аллювиалды шөгінділердің тұщы жер асты сулармен шаруашылық
ауыз су мақсатында жергілікті халықпен пайдаланылатын Жарсуат кен орны байланысты.

Жоғары пермнің триас және татар шөгінділерінің қабат-коллекторлары өнеркәсіптік
ағындарды айдау полигонында пайдаланылады, өйткені жоғары жатқан сулы
деңгейжиектерден су өткізбейтін тау жыныстарымен (А, Б және В) мықты оқшауланған,
кешеннің сулары жақын жердегі күндізгі бетке шықпайды және өзенмен байланысы жоқ.

Талдау негізінде Батыс Қазақстан облысындағы ең ірі мұнайгазконденсат кен орнының
жер асты өндірістік суларынан қомақты қөлемде йоды ажырату мүмкіндігін дәлеудеу үшін
кеңілтілген зерттеулер жүргізу қажеттігі айқындалды. Сынамалар кезінде, санаулы
ұнғымалардан алынған мәліметтер бойынша, жер асты суларындағы йод мөлшерінің өндіріске
жарамды деңгейі байкалған жоқ. Бырақ бұл жағдай әлде де болса зерттеулердің кеңірек жүргізу
қажеттілігін дәлелдейді.

РЕЗЮМЕ
Дефицит йода и возможности ее извлечения из подземных промышленных вод на

территории Казахстана очевидны. Анализ химического состава подземных вод отдельных
скважин нефтегазоконденсатного месторождения Карачаганан Западно-Казахстанской области
показывает наличие йода в незначительных количествах. Для правильного обоснования
возможности извлечения йода в промышленных масштабах необходимо проведения более
расширенных целенаправленных исследований.

RESUME
Iodine deficiency and the possibility of its extraction from underground industrial waters on

the territory of Kazakhstan are obvious. Analysis of the chemical composition of groundwater in
individual wells of the Karachaganak oil and gas condensate field in the West Kazakhstan region
indicates the presence of iodine in small amounts. To properly substantiate the possibility of extracting
iodine on an industrial scale, more extensive targeted research is needed.

ООППААССННЫЫЕЕ ИИ ВВРРЕЕДДННЫЫЕЕ ФФААККТТООРРЫЫ ППРРООИИЗЗВВООДДССТТВВЕЕННННООЙЙ ССРРЕЕДДЫЫ
ММЕЕТТААЛЛЛЛООООББРРААББААТТЫЫВВААЮЮЩЩИИХХ ЦЦЕЕХХООВВ

ММААШШИИННООССТТРРООИИТТЕЕЛЛЬЬННЫЫХХ ППРРЕЕДДППРРИИЯЯТТИИЙЙ

Аннотация
В настоящей статье на основе статистических данных анализируются показатели

травматизма работающих как по Западно-Казахстанской области, так и по отраслям экономики
Республике Казахстан в целом, выявляются их причины и экономические последствия.
Обосновывается схема потоков случайных событий при формировании опасных ситуаций на
производстве, a также выявляются возможные опасные и вредные факторы на рабочих местах
металлообрабатывающих цехов машиностроительных предприятий.

Ключевые слова: безопасные и безвредные условия труда, производственный
травматизм, профессиональные заболевания, материальные последствия травматизма,
рабочее место, опасные и вредные производственные факторы, шум и вибрация.

По данным Международной организации труда (МОТ) каждые 3 минуты в результате
несчастного случая или профессионального заболевания в мире погибает один рабочий, а
каждую секунду четверо работающих получают травму [1]. Согласно данным Всемирной
организации здравоохранения смертность от несчастных случаев занимает третье место в мире
после сердечно-сосудистых и онкологических заболеваний [2].


